
Rregullore pér funksionimin e brendshém té Bordit té Akreditimit

Neni 1: Qéllimi
Kjo Rregullore ka pér géllim té pércaktojé rregullat dhe procedurat e Bordit té Akreditimit té
ASCAL-it. Rrjedhimisht, ajo pércakton detyrat dhe pérgjegjésité e Bordit t& Akreditimit,
organizimin e tij té brendshém, thirrjen e mbledhjeve dhe procedurat e vendimmarrjes,
konfliktet e mundshme té interesit dhe konfidencialitetin.

Neni 2: Baza ligjore
Kjo Rregullore miratohet né pérputhje me Ligjin Nr. 80/2015 “Pér arsimin e larté dhe
kérkimin shkencor né institucionet e arsimit té larté né Republikén e Shqipérisé”; Ligjin Nr.
44/2015 “Kodi i Procedurave Administrative i Republikés sé Shqipérisé”; Ligjin Nr. 8480,
daté 27.05.1999 “Pér funksionimin e organeve kolegjiale t€ administratés shtetérore dhe
enteve publike”, 1 ndryshuar; Ligjin Nr. 9367, daté 07.04.2005 “Pér parandalimin e konfliktit
té interesave né ushtrimin e funksioneve publike”, 1 ndryshuar; Vendimin Nr. 109, daté
15.02.2017 “Pér organizimin dhe funksionimin e Agjencisé sé Sigurimit té Cilésisé né arsimin
e larté e té Bordit té Akreditimit dhe pér pércaktimin e tarifave pér proceset e sigurimit té

cilésisé né arsimin e larté”.

Neni 3: Pérkufizime
Pér géllim té késaj rregulloreje, termat dhe akronimet e méposhtme kané kéto kuptime:
- ASCAL- Agjencia e Sigurimit té Cilésisé né Arsimin e Larté
- Standardet — Standardet Shtetérore té Cilésisé pér Vlerésimin Institucional ose pér Ciklet e
Studimeve

Neni 4: Misioni
Bordi i Akreditimit éshté njé organ kombétar kolegjial, qé siguron cilésiné e jashtme té
institucioneve té arsimit té larté dhe programeve té tyre té studimit, népérmjet vendimeve pér
akreditimin dhe monitorimin e ruajtjes sé standardeve té cilésisé dhe pérmirésimit té
vazhdueshém té cilésisé akademike né Republikén e Shqipérisé.

Neni 5: Pérbérja e Bordit

5.1 Bordi i Akreditimit pérbéhet nga 11 anétaré, nga té cilét 3 deri né 5 prej tyre jané anétaré té
huaj. Anétarét e Bordit t€ Akreditimit duhet té kené té paktén njé pérvojé 10-vjecare né
institucione akademike dhe kérkimore, si né Shqipéri ashtu edhe jashté vendit. Ata duhet té
kené gradé shkencore, titull akademik, ose té kené té paktén pesé vite pérvojé né fushén e
sigurimit té cilésisé né arsimin e larté. Kryetari dhe anétarét e Bordit té Akreditimit duhet té
zotérojné gjuhén angleze, si né té folur ashtu edhe né té shkruar.

5.2

Emérimi dhe lirimi nga detyra i Kryetarit dhe anétaréve té Bordit té Akreditimit,kryet me
Urdhér té Kryeministrit, me propozim té Ministrit pérgjegjés pér arsimin. Anétarét e Bordit té
Akreditimit caktohen pér njé mandat 4-vjecar.

Neni 6: Detyrat dhe pérgjegjésité
Detyrat dhe pérgjegjésité e Bordit té Akreditimit,jané si mé poshté:

6.1

6.2

6.3

6.4

Merr vendimin pérfundimtar pér akreditimin e njé programi dhe/ose institucioni té
caktuar. Vendimi pér akreditimin mund té jeté pozitiv ose negativ.

Argumenton dhe mbéshtet vendimet e tij pér akreditimin, duke marré parasysh té dhénat dhe
evidencat e méposhtme: kontekstin ligjor té institucionit, té dhénat kryesore pér institucionin
dhe programet e tij, raportet e vetévlerésimit dhe evidencat mbéshtetése, raportin e vlerésimit
nga grupi i vlerésimit té jashtém, raportimin verbal eventual nga ana e anétaréve té grupit té
vlerésimit té jashtém né mbledhjen e Bordit t€ Akreditimit, té dhénat pér procedurat e
vlerésimit, rezultatet dhe pérfundimet nga vlerésime/akreditime té méparshme, informacionin
pér zbatimin e rekomandimeve té dhéna gjaté vlerésimeve/akreditimeve té méparshme dhe ¢do
té dhéné tjetér té réndésishme.

Pérpara marrjes sé vendimit, Bordi i Akreditimit mund té kérkojé edhe té dhéna shtesé.

Vendos pér kohézgjatjen dhe afatin e vlefshmérisé sé akreditimit, né rast se ka marré njé
vendim pozitiv.
Kriteret pér pércaktimin e vlefshmérisé sé akreditimit institucional ose té programeve té
studimit jané:

masa e pérmbushjes sé standardeve té akreditimit;

rezultatet nga procedura t& méparshme akreditimi dhe zbatimi i rekomandimeve té
mundshme;

rezultatet nga monitorimi pas licencimit dhe ndérmjet periudhave té akreditimit;

té dhénat pér géndrueshmériné institucionale, vecanérisht pér sa i pérket proceseve,
burimeve dhe stafit;
Kohézgjatja e akreditimit pércaktohet né vite akademike. Data e pérfundimit shprehet né
formatin: dité/muaj/vit.

Zbaton Kodin e Procedurave Administrative pér marrjen e vendimeve. Vendimi i Bordit té
Akreditimit konsiderohet si pérfundimtar.

6.5

6.6

6.7

6.8

6.9

Vendos, mbi bazén e kérkesés, evidencave dhe dokumentacionit té njé institucioni té
arsimit té larté, miratimin pér vlerésimin e jashtém nga njé agjenci e huaj e sigurimit té
cilésiseé.

Shqgyrton raportet e vlerésimit, me kérkesé té Ministrisé pérgjegjése pér arsimin, pér
vlerésimin paraprak, né rast té themelimit dhe/ose riorganizimit té institucioneve té arsimit té
larté dhe programeve té tyre té studimeve, dhe i rekomandon Ministrisé pérgjegjése pér
arsimin themelimin dhe/ose riorganizimin e institucioneve té arsimit té larté dhe
programeve té tyre té studimit.

Léshon Certifikatén zyrtare té Akreditimit brenda njé muaji nga data e marrjes sé vendimit
pozitiv pér akreditimin. Certifikatat tip miratohen nga Bordi i Akreditimit dhe pérmbajné njé
kod unik té identifikimit qé i referohet regjistrit té certifikimit. Certifikata bashké nénshkruhet
nga Kryetari i Bordit t¢ Akreditimit dhe Drejtori i ASCAL-it. Vendimi dhe certifikata i
dérgohet Titullarit té institucionit pérkatés té arsimit té larté, ose cdo personi tjetér té
autorizuar, dhe béhen publike né fagen zyrtare.

| kérkon ASCAL-it t¢ monitorojé performancén e institucioneve té arsimit té larté dhe
programeve té tyre té studimit, bazuar né rezultatet e procesit té akreditimit.

Rivleréson dhe rishgyrton vendimet e tij té akreditimit, né rastet kur:

6.9.1 ASCAL-i identifikon mungesé pérputhshmérie me standardet, ose devijime té mundshme
prej tyre, pas marrjes sé akreditimit fillestar ose gjaté periudhés sé akreditimit.

6.9.2 Ai (Bordi i Akreditimit) ka dyshime té arsyeshme pér uljen né cilési, devijim nga
standardet e cilésisé ose nga parashikimet ligjore.

6.9.3 Ministria pérgjegjése pér arsimin, i dérgon té dhéna dhe dokumente pér shkelje té
mundshme té standardeve té cilésisé ose parashikimeve ligjore.

Bordi i Akreditimit ngre njé komision té posacém pér té shqyrtuar rastet e identifikuara, né

bashképunim me pérfagésues té ASCAL-it dhe té Bordit té Akreditimit,dhe nése é&shté e

nevojshme, bashképunon edhe me eksperté té jashtém. Komisioni shqyrton informacionin gé

ka né dispozicion dhe mund té kérkojé evidenca shtesé ose caktimin e mbledhjeve té tjera me

palé té ndryshme. Komisioni harton njé raport, té cilin ia dérgon Bordit té Akreditimit pér

vendimmarrje té métejshme.

Né rast se Bordi i Akreditimit identifikon shkelje ligjore ose devijime té tjera nga parashikimet

ligjore, ai njofton Ministriné pérgjegjése pér arsimin pér inspektime té métejshme. Ky

parashikim éshté i zbatueshém edhe pér ato institucione té arsimit té larté gé i jané nénshtruar

procesit té akreditimit.

6.10 Merr parasysh akreditimin e institucioneve té huaja né vendin e tyre té origjinés, pér té marré
njé vendim lidhur me akreditimin e programeve té pérbashkéta té studimit, té ofruara nga
institucione shqiptare dhe té huaja té arsimit té larté, si edhe filiatet pérkatése té institucioneve
té arsimit té larté gé operojné né Republikén e Shqipérisé. Rrjedhimisht, ASCAL-i verifikon
statusin zyrtar té akreditimit té institucionit(eve) partner(e). Bordi i Akreditimit mund té
kérkojé informacion shtesé pér institucionet e pérfshira té arsimit té larté.

6.11 Shqyrton ankesat lidhur me procesin e vlerésimit té jashtém pér sigurimin e cilésisé dhe merr
vendimin pér ta pranuar apo pér ta refuzuar ankesén, né pérputhje me pércaktimet e Kodit té
Procedurave Administrative.

6.11.1 Ankesa duhet té& béhet kundrejt njé procedure té caktuar,qé éshté né kompetencé té
Bordi té Akreditimit. Ankesa duhet té bazohet né argumente dhe shogérohet me
evidenca mbéshtetése.

6.11.2 Bordi i Akreditimit ngre njé komision té posacém, té pérbéré nga tre anétaré (dy anétaré
té Bordit t& Akreditimit,me té paktén njé anétar té huaj, dhe njé pérfagésues t&é ASCAL-
it).

6.11.3 Komisioni i posacém shqyrton ankesén dhe mund té kérkojé thirrjen e njé mbledhjeje
me palé té ndryshme té pérfshira né kété proces, pér té dhéné shpjegime dhe argumente.

6.11.4 Komisioni i posacém harton njé raport me konstatimet dhe pérfundimet e tij, té
mbéshtetura né evidenca, dhe ia dorézon Bordit té Akreditimit.

6.11.5 Bordi i Akreditimit vendos né lidhje me ankesén, duke u bazuar né raportin e
komisionit té posacém dhe shpjegimet gé shogérojné vendimin e kétij té fundit.

6.12 Miraton raportin vjetor pér performancén e tij dhe t¢ ASCAL-it, i cili béhet publik brenda
tre-mujorit té paré té vitit t& mépasshém kalendarik. Raporti pérmban té paktén krerét e
méposhtém:

- Parathénie (nga Kryetari i Bordit té Akreditimit dhe Drejtori i ASCAL-it);
- Zhvillimet mé té fundit né sistemin shqiptar té arsimit té larté;
- Veprimtari, procedura dhe projekte:
- procedura dhe vendime pér akreditimin, sondazhi kombétar i studentéve;
- raporte dhe analiza pér gjetjet e pérgjithshme nga procedurat e sigurimit té cilésisé
(ESG 3.4);
- pjesémarrje né projekte dhe rrjete ndérkombétare;
- bashképunim me palé interesi (Ministriné pérgjegjése pér arsimin, institucione té
arsimit té lart€, shoqata e studentéve, sektori i ekonomisg, ...);
- veprimtari informuese dhe komunikimi: konferenca, workshop-e, evente;
- burime njerézore dhe financiare (ESG 3.5);

- menaxhimi i brendshém i cilésisé dhe zhvillimi organizativ, zhvillimi i stafit (ESG
3.6).

6.13 Miraton deklaratén e misionit t¢ ASCAL-it dhe ¢do rishikim té saj.

6.14 Miraton Kkriteret e posacme pér pérzgjedhjen e ekspertéve vendas dhe té huaj, pér
vlerésimin institucional dhe té programeve té studimit. Kriteret iu nénshtrohen procesit té
vlerésimit né baza vjetore. Kriteret mund té rishikohen dhe/ose modifikohen né ¢do moment,
nga ana e Bordit té Akreditimit.

6.15 Miraton né baza vjetore listén e ekspertéve vendas dhe té huaj, qé do té angazhohen né
komisionet e vlerésimit, né vijim té propozimeve t¢ ASCAL-it dhe organeve ndérkombétare
(p.sh. ENQA, EUA, ESU,...).Lista e ekspertéve &shté objekt i pérditésimeve té vazhdueshme
né mbledhjet e Bordit té Akreditimit.

6.16 Miraton standardet dhe procedurat pér vlerésimin e institucioneve té arsimit té larté dhe
programeve té tyre té studimit, mé propozim té ASCAL-it.

6.17 Miraton rregulloren e brendshme pér funksionimin dhe veprimtariné e ASCAL-it, me
kérkesé t&¢ ASCAL-it, si edhe strukturén organizative té kétij té fundit, para se té miratohet nga
Kryeministri.

6.18 Miraton metodologjiné dhe instrumentet e Sondazhit Kombétar té Studentéve pér
sigurimin e cilésisé sé mésimdhénies, me propozim té ASCAL-it.

6.19 Shqyrton, para publikimit, raportet pérfundimtare pér Sondazhin Kombétar té
Studentéve.

Neni 7: Konflikti i interesit

7.1 Konflikti i interesit ekziston kur njé anétar i Bordit té Akreditimit ka marrédhénie té ngushté
me njé institucion té arsimit té larté dhe/ose programet e tij té studimit, qé jané objekt i
vendimmarrjes sé Bordit té Akreditimit. Marrédhéniet e ngushta pérfshijné:

- punésimin aktual ose shérbime té tjera ndaj institucionit té arsimit té larté;

- pjesémarrjen né ndonjé bord apo komitet té institucionit té arsimit té larté;

- punésimin e méparshém ose shérbime té tjera (né 5 vitet e fundit);

- punésimin aktual ose ndonjé pérfshirje nga ana e pjesétaréve té familjes sé tij/saj;

7.2

- bashképunimin aktual né projekte;
- bashképunimin e méparshém né projekte kérkimore (né 3 vitet e fundit).

Anétarét e Bordit t& Akreditimit duhet té deklarojné paraprakisht né rast se ndodhen né
konflikt interesi.

Né rast konflikti interesi, anétari i Bordit té Akreditimit nuk pérfshihet gjaté procesit té
adresimit té rastit né fjalé. Anétarit nuk i vihet né dispozicion dokumentacioni apo raportet
pér procedurén specifike. Ai/ajo largohet nga salla e mbledhjes gjaté diskutimeve dhe gjaté
votimeve pér marrjen e vendimeve gé i pérkasin institucionit né fjalé.

Neni 8: Mbledhjet

8.1

8.2

8.3

8.4

8.5

8.6

8.7

8.8

Bordi i Akreditimit mblidhet té paktén 6 heré né vit.

Mbledhja e Bordit té Akreditimit kryhet né prani té té paktén teté anétaréve. Té pranishém
duhet té jené edhe té paktén dy anétaré té huaj.

Datat e mbledhjeve dakordésohen disa muaj para.

Mungesa e njé anétari duhet té miratohet nga Kryetari. Anétari e njofton Kryetarin té
paktén 48 oré para dhe e arsyeton mungesén e tij/saj. Cdo mungesé né mbledhje arsyetohet
dhe dokumentohet né procesverbalin e mbledhjes. Né rast shkeljeje té kétyre rregullave dhe
mungesés né mé shumé se njé e treta e mbledhjeve gjaté njé periudhe 12 mujore, Bordi i
Akreditimit i kérkon Késhillit t¢ Ministrave zévendésimin e anétarit né fjalé.

ASCAL-it i dérgohet njé projekt-agjendé té paktén 14 dité para mbledhjes. Cdo anétar i
Bordit t¢ Akreditimit mund té kérkojé shtimin e pikave né agjendé deri né 7 dité para
mbledhjes.

Agjenda miratohet né fillim té mbledhjes. Gjaté mbledhjes, éshté i mundur zgjerimi i
agjendés me ané té votimit. Cdo vendim pér akreditimin nuk mund t’i shtohet agjend€s, nése

procedurat pérkatése nuk kané gené pjesé e agjendés provizore.

Mund té kérkohet thirrja e mbledhjeve shtesé nga té paktén gjashté anétaré, shogéruar me njé
agjendé té propozuar, e cila duhet té planifikohet té paktén 6 javé para.

ASCAL-i dérgon dokumentet e mbledhjes té paktén 7 dité para mbledhjes.

8.9 Mund té thirret nj¢ mbledhje e jashtézakonshme, me kérkesé té Kryetarit ose té gjashté
anétaréve té Bordit té Akreditimit, sé bashku me njé agjendé té propozuar, e cila duhet té
planifikohet té paktén 2 dité para.

8.10 Kryetari i Bordit t¢ Akreditimit kryeson mbledhjen. Né rast mungese, Zévendés Kryetari i
Bordit té Akreditimit e kryeson até. Né rast mungese té té dyve, anétari mé i vjetér kryeson
mbledhjen.

8.11 Kryetari e hap mbledhjen, iu jep anétaréve fjalén gjaté diskutimeve, iu kérkon té votojné
dhe shpall vendimet.

8.12 Kryetari mund té vendos pér pjesémarrjen e njé anétari né distancé, népérmjet teknologjisé
dixhitale (p.sh. népérmjet Skype), né rast pamundésie pér té gené i pranishém dhe kur nuk
éshté plotésuar kuorumi prej teté anétarésh. Pérgatitjet teknike duhet té béhen para mbledhjes.

8.13Mbledhjet nuk jané té hapura pér publikun dhe temat e diskutimit trajtohen me
konfidencialitet. Mendimet dhe votat e anétaréve té vecanté nuk iu zbulohen paléve té treta
apo publikut.

8.14 Drejtori i ASCAL-it merr pjesé né mbledhje, por pa té drejté vote. Edhe anétaré té tjeré té
stafit mund t’i ndjekin mbledhjet e Bordit, sipas kérkesés.

8.15 Anétaréve té jashtém (p.sh. ekspertéve té vlerésimit té jashtém, pérfagésuesve té
institucioneve té arsimit té larté, ekspertéve té tjeré) mund t’ju béhet ftesé pér té ofruar
informacion dhe prova lidhur me tema specifike té agjendés. Informacioni mbahet i fshehté.

8.16 Pas c¢do takimi mbahen procesverbalet e mbledhjes nga ASCAL-i. Procesverbalet pérmbajné
agjendén e mbledhjes, paragitjen dhe mungesat e anétaréve, dhe rezultatet dhe vendimet
kryesore (duke pérfshiré numrin e votave). Pérmbajtja e raporteve té vlerésimit dhe e
diskutimeve merret né konsideraté deri né masén gé éshté e nevojshme pér té kuptuar zgjidhjet
e dhéna. Projekt-procesverbalet iu dérgohen anétaréve, sé bashku me ftesén pér mbledhjen e
radhés, para mbledhjes né fjalé. Me dérgimin e tyre, mund té lihet edhe njé afat pér dorézimin
e komenteve me shkrim. Procesverbalet miratohen né mbledhjen e ardhshme.
Procesverbalet e miratuara nénshkruhen nga té gjithé anétarét e Bordit té Akreditimit.

Neni 9: Vendimet

9.1 Cdo anétar ka té drejtén e njé vote té vetme. E drejta pér té€ votuar nuk mund t’i transferohet
njé anétari tjetér.

9.2 Vendimi éshté i vlefshém kur shumica e anétaréve té pranishém né mbledhje votojné pro.
Kryetari voton i fundit.

9.3 NEé rast t¢ mosplotésimit té kuorumit té nevojshém, votimi shtyhet pér né mbledhjen e
radhés.

9.4 Votimi né distancé mund té kryet pér ¢éshtje gé nuk kané nevojé pér diskutim dhe pér té
cilat duhet té merret njé vendim para mbledhjes sé ardhshme. Kérkesat pér vendime
dorézohen me shkrim dhe pérmbajné arsyetimin pérkatés. Céshtja duhet té shtjellohet né até
ményré gé té mbéshtesé njé vendim pozitiv ose negativ. Vendimi merret nése té paktén teté
anétaré i kané dérguar votat e tyre. Né rast se njé anétar kérkon organizimin e diskutimit
pér até temé, ajo té pérfshihet né agjendén e mbledhjes pasuese. Votimi béhet né ményré
elektronike, népérmjet adresés sé emailit, brenda periudhés prej té paktén 7 ditésh ose
maksimumi 14 ditésh. Rezultati i votimit béhet i ditur né mbledhjen e radhés.

Neni 10: Nénkomitetet
10.1 Bordi i Akreditimit mund té vendosé pér ngritjen e njé komiteti té pérhershém ose té
pérkohshém, duke pércaktuar detyrat e tij. Nénkomiteti mund té ftojé eksperté té jashtém.

Ekspertét e jashtém kané gjithashtu detyrimin e konfidencialitetit.

10.2 Nénkomiteti zgjedh njé kryetar midis anétaréve té tij. Kryetari i nénkomitetit i raporton
rregullisht Bordit té Akreditimit pér veprimtarité e nénkomitetit.

10.3 Bordi i Akreditimit vendos pér rregullat procedurale gé ndjek nénkomiteti.

REPUBLIKA E SHQIPERISE
AGJENCIA E SIGURIMIT TE CILESISE NE ARSIMIN E LARTE
BORDI I AKREDITIMIT

VENDIM

Ekstra Nr. 1, datg& 02.02.2018

PER
MIRATIMIN E “RREGULLORES SE BORDIT TE AKREDITIMIT”

Bordi i Akreditimit, bazuar né Ligjin Nr. 80, daté 17.09.2015, “Per arsimin e larté dhe kérkimin
shkencor né institucionet e arsimit té¢ larté né Republikén e Shqipérisé”, Ligji Nr. 8480, daté
27.5.1999 “Pér Funksionimin e Organeve Kolegjiale t& Administratés Shtetérore dhe Enteve
Publike”, Ligjin Nr. 44/2015 “Kodi i Procedurave Administrative i Republikés sé Shqipérisé”,
Vendimin e Késhillit t& Ministrave Nr. 109, daté 15.02.2017 “Pér organizimin dhe funksionimin e
Agjencisé sé Sigurimit t¢ Cilésisé n¢ Arsimin e Larté e t& Bordit té Akreditimit dhe pér pércaktimin
e tarifave pér proceset e sigurimit 1€ cilesisé né arsimin e lart¢”, pas shqyrtimit t¢ Drafi-
Rregullores sé¢ BA né mbledhjen e tij t& datés 02.02.2018, t& pérgatitur nga grupi i punés i posagém
dhe pas reflektimit t& ndryshimeve t& propozuara nga Bordi i Akreditimit dhe Agjencia e Sigurimit
1& Cilésisé né Arsimin e Larté, né mbledhjet e méparshme t& tij,

VENDOSI:
1. Té miratoj¢ “Rregulloren e Bordit t& Akreditimit”, sipas Shtojcgs bashkélidhur ketij
Vendimi.
2. Ngarkohet Agjencia e Sigurimit t& Cilésisé né Arsimin e Larté pér publikimin e tij né fagen

zyrtare t&¢ ASCAL.

Ky Vendim hyn né fuqi menjéheré.

Fage 1 nga2



